
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রসমঞ্জরী।
৩১


চারি চক্ষে এক হলে ইশারায় কহিব॥ স্নানেতে যখন যায়, ধরিতে বসন তায়, কৌতুকে কুম্ভীর হয়্যা জলে ডুবে রহিব॥ দুঃখ বিনা নহে সুখ, দেখিতে সে চাঁদ মুখ, গ্রীষ্ম হিম বৃষ্টি বাতে পরাঙ্মুখ নহিব॥



 অথ বিদূষক।




 কিবা রোষে কিবা তোষে যার পরিহাস। বিদূষক তার নাম হাস্যের বিলাস॥

 চন্দন কজ্জল রাগ, বদনে যে দেখ দাগ, অপমান এই দেখ মুখে কালি চূণ লো। দেখ দেখ শোভা কিবা, চাঁদে আলো যেন দিবা, দোহাই দোহাই তোর কামে করে খুন লো॥ করি বা পরীক্ষা যদি, রসের তরঙ্গ নদী, দুই জনে ডুবি আইস কে হয় নিপুণ লো। আপনি দোষের ঘর, পরীক্ষা করিতে ডর, আমার মাথায় দোষ এতো বড় গুণ লো॥




অথ শৃঙ্গার নিরূপণ।




 শৃঙ্গারের দুই ভেদ শুনহ প্রয়োগ। প্রথমতঃ বিপ্রলম্ভ দ্বিতীয় সম্ভোগ॥




অথ বিপ্রলম্ভ।




 বিপ্রলম্ভ চারি মত শুনহ প্রকাশ। পূর্ব্বরাগ মান প্রেম বৈচিত্র্য প্রবাস॥




অথ পূর্ব্বরাগ।




 অঙ্গ সঙ্গ হওনের পূর্ব্ব যে লালস। তারে বলি পর্ব্বরাগ

